
Հայաստանի Հանրապետության կառավարությունը որոշում է․

1․ Հայաստանի Հանրապետության կառավարության 2015 թվականի սեպտեմբերի 10-ի «Հայաստանի Հանրապետության էկոնոմիկայի նախարարության շուկայի վերահսկողության տեսչական մարմին ստեղծելու, շուկայի վերահսկողության տեսչական մարմնի կանոնադրությունը, կառուցվածքը, ամրակցվող գույքի ցանկը հաստատելու և Հայաստանի Հանրապետության կառավարության 2003 թվականի ապրիլի 23-ի N 524-Ն որոշումն ուժը կորցրած ճանաչելու մասին» N 1063-Ն որոշման (այսուհետ՝ Որոշում) N 1 հավելվածի՝
1) 8-րդ կետում «տեղակալից» բառը փոխարինել «տեղակալներից» բառով.
2) 9-րդ կետի 3-րդ ենթակետում «դրանց» բառից հետո լրացնել «խախտումների» բառը.
3) 10-րդ կետի՝

ա. 3-րդ ենթակետը շարադրել հետևյալ խմբագրությամբ`
«3) թանկարժեք մետաղներից պատրաստված իրերի հարգորոշման և հարգադրոշմման գործունեության իրականացման վերաբերյալ ծանուցման պահանջների և պայմանների պահպանման նկատմամբ վերահսկողության իրականացում.».
բ. 6-րդ կետում «թանկարժեք մետաղներից պատրաստված իրերի հարգորոշման և հարգադրոշմման լիցենզիաների պահանջների պահպանման ոլորտներում» բառերը փոխարինել «թանկարժեք մետաղներից պատրաստված իրերի հարգորոշման և հարգադրոշմման գործունեության իրականացման վերաբերյալ ծանուցման պահանջների և պայմանների պահպանման ոլորտներում» բառերով.

գ. 9-րդ կետում «թանկարժեք մետաղներից պատրաստված իրերի հարգորոշման և հարգադրոշմման լիցենզիաների պահանջներին» բառերը փոխարինել «թանկարժեք մետաղներից պատրաստված իրերի հարգորոշման և հարգադրոշմման գործունեության իրականացման վերաբերյալ ծանուցման պահանջներին և պայմաններին» բառերով.
4) 14-րդ կետը լրացնել հետևյալ բովանդակությամբ 9-րդ և 10-րդ ենթակետերով`
«9) հավանություն է տալիս տեսչական մարմնի հաստիքացուցակին և քաղաքացիական ծառայության պաշտոնների անձնագրերին․
10)  հավանություն է տալիս տեսչական մարմնի ղեկավարի տեղակալի թեկնածությանը։».
5) 15-րդ կետը շարադրել հետևյալ խմբագրությամբ`
«15.  Տեսչական մարմնի ղեկավարումն իրականացնում է տեսչական մարմնի ղեկավարը: Տեսչական մարմնի ղեկավարի պաշտոնը հայեցողական պաշտոն է: Հայաստանի Հանրապետության վարչապետը Խորհրդի ներկայացմամբ պաշտոնի է նշանակում տեսչական մարմնի ղեկավարին և նրա նկատմամբ կիրառում է խրախուսման և պատասխանատվության միջոցներ: Տեսչական մարմնի ղեկավարին պաշտոնից ազատում է Հայաստանի Հանրապետության վարչապետը:».
6) 16-րդ կետում «1 տեղակալ, որին» բառերը փոխարինել «2 տեղակալ, որոնց» բառերով.
7)  21-րդ կետում` 

ա. լրացնել հետևյալ բովանդակությամբ 1.1-ին ենթակետ.

«1.1) Հայաստանի Հանրապետության վարչապետի նշանակմանն է ներկայացնում խորհրդի հավանությանն արժանացած տեղակալների թեկնածությունը».
բ. 2-րդ ենթակետում «տեղակալի» բառը փոխարինել «տեղակալների» բառով.

գ. 5-րդ ենթակետում «ներկայացնում» բառից հետո լրացնել «խորհրդի հավանությանն արժանացած» բառերը.

դ. 7-րդ ենթակետը շարադրել հետևյալ խմբագրությամբ.

 «7) օրենքով իրեն վերապահված իրավասության սահմաններում նշանակումներ է կատարում տեսչական մարմնի պաշտոններում, այդ թվում` քաղաքացիական ծառայության պաշտոններում, ինչպես նաև աշխատողների նկատմամբ կիրառում է խրախուսանքի և պատասխանատվության միջոցներ».
8)  23-րդ կետը շարադրել հետևյալ խմբագրությամբ` 
 «23. Տեսչական մարմնի ղեկավարի տեղակալ կարող է նշանակվել վերջին 5 տարվա ընթացքում պետական կառավարման ոլորտում առնվազն 3 տարվա աշխատանքային ստաժ կամ վերջին 10 տարվա ընթացքում առնվազն 3 տարվա մասնագիտական աշխատանքային ստաժ և տնտեսագիտություն կամ իրավագիտություն, կամ հանրային կառավարում, կամ բնագիտական մասնագիտություններով բարձրագույն կրթություն ունեցող Հայաստանի Հանրապետության յուրաքանչյուր քաղաքացի:».

9) լրացնել հետևյալ բովանդակությամբ 25.1-ին կետով.

«25.1. Տեսչական մարմնի գործունեության ապահովման համար հաշվապահական հաշվառման, գնումների կազմակերպման (ֆինանսաբյուջետային), անձնակազմի կառավարման և կազմակերպատնտեսական, տեսչական մարմնի բյուջեի հետ կապված վարչական (կազմակերպչական)  գործառույթներն  իրականացվում են Հայաստանի Հանրապետության էկոնոմիկայի նախարարության աշխատակազմի համապատասխան կառուցվածքային ստորաբաժանումների կողմից` օրենսդրությամբ սահմանված նվազագույն ժամկետներում:»:
10) 26-րդ և 31-րդ կետերից հանել «կառուցվածքային ստորաբաժանումների» բառերը:
2. Որոշման N 3 հավելվածը շարադրել նոր խմբագրությամբ՝ համաձայն հավելվածի․
3․ Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1063-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը

Որոշման ընդունման անհրաժեշտությունը պայմանավորված է «Տեսչական մարմինների մասին» Հայաuտանի Հանրապետության oրենքում լրացումներ և փոփոխություններ կատարելու մաuին» և «Թանկարծեք մետաղների մասին» Հայաստանի Հանրապետության օրենքում փոփո​խություններ կատարելու մասին» Հայաuտանի Հանրապետության օրենքների ընդունմամբ:
2.
Ընթացիկ իրավիճակը և խնդիրները
Հայաստանի Հանրապետության կառավարության կողմից իրականացվող տեսչական բարեփոխումների շրջանակում 2014 թվականի դեկտեմբերի 30-ին ընդունվել է «Տեսչական մարմինների մասին» Հայաստանի Հանրապետության օրենքը (այսուհետ՝ օրենք), որով սահմանվում է տեսչական մարմինների ստեղծման և գործունեության կարգը: Օրենքի կիրարկման ընթացքում վեր հանվեցին մի շարք հարցեր` կապված տեսչական մարմնի անկախության, ընթացիկ աշխատանքների /ֆինանսական, կադրային, իրավական/ կազմակերպման, ղեկավար մարմինների նշանակումների, տեսչական մարմնի ղեկավարի իրավասությունների հետ, ինչի հետևանքով Շուկայի վերահսկողության տեսչական մարմնի գործունեության իրականացումը փաստացի հնարավոր չէր: Համապատասխան դրույթները լրացուցիչ շտկման և օրենսդրական կարգավորման կարիք ունեին, ինչի արդյունքում 2016 թվականի ապրիլի 7-ին ընդունվեցին «Տեսչական մարմինների մասին» Հայաuտանի Հանրապետության oրենքում լրացումներ և փոփոխություններ կատարելու մաuին», «Քաղաքացիական ծառայության մասին» Հայաստանի Հանրապետության օրենքում լրացումներ կատարելու մասին», «Պետական կառավարչական հիմնարկների մասին» Հայաստանի Հանրապետության օրենքում լրացում կատարելու մասին» Հայաuտանի Հանրապետության օրենքները:  Նշված փոփոխություններով պայմանավորված՝ անհրաժեշտություն է առաջանում համապատասխան փոփոխություններ կատարել նաև օրենքից բխող իրավական այլ ակտերում։ Նախագծի 2-րդ կետով առաջարկվում է հստակեցնել նաև տեսչական մարմնին հատկացվող գույքի կազմը և ամփոփել վերջինիս հանձնման-ընդունման աշխատանքները: 

3.
Կարգավորման նպատակը և բնույթը
Որոշման կարգավորման նպատակն է լրացնել Շուկայի վերահսկողության տեսչական մարմնի կառավարման խորհրդի լիազորությունները, ճշգրտել տեսչական մարմնի գույքի ցանկը, հստակեցնել տեսչական մարմնի ղեկավարի և նրա տեղակալների նշանակումների և լիազորությունների, թանկարժեք մետաղների վերահսկողության ոլորտի, ինչպես նաև տեսչական մարմնի գործունեության հետ կապված ընթացիկ աշխատանքների /ֆինանսական, կադրային, իրավական/ կազմակերպման հետ կապված մի շարք հարցեր: 

Նախագծով նախատեսվում է ավելացնել Շուկայի վերահսկողության տեսչական մարմնի ղեկավարի տեղակալի մեկ հաստիք՝ դարձնելով ղեկավարի տեղակալների թիվը 2-ի: Նախատեսվում է, որ ղեկավարի տեղակալների միջև աշխատանքի բաժանումը կլինի հաշվի առնելով տեսչական մարմնի աշխատանքի հիմնական երկու ուղղությունները.

· վերահսկողության իրականացման ուղղություն` (տեխնիկական կանոնակարգերով սահմանված պահանջների և թանկարժեք մետաղների վերահսկողության, ինչպես նաև  չափագիտական կանոնների և նորմերի վերահսկողության վարչություններ), 

· վերլուծականական և կազմակերպչական աշխատանքների ուղղություն`  (ռիսկի գնահատման  և վերլուծությունների վարչություն, իրավական աջակցության և փաստաթղթաշրջանառության բաժին, իրազեկման, խորհրդատվության և հանրության հետ տարվող աշխատանքների բաժին:
Նշված երկու ուղղությունների և դրանցում գործող ստորաբաժանումների համակարգման տարանջատումը կապահովվի տեսչական մարմնում աշխատանքի բաժանման հստակեցմանը, տեսչական մարմնի աշխատանքերի արդյունավետությանը, ինչպես նաև կբացառի 1-ին՝ վերահսկողության ուղղության ուղիղ ազդեցությունը 2-րդի՝ վերլուծության ուղղության աշխատանքների վրա:

4.
Նախագծի մշակման գործընթացում ներգրավված ինստիտուտները և անձիք
ՀՀ էկոնոմիկայի նախարարություն, Համաշխարհային բանկի խումբ և Վերակառուցման և զարգացման եվրոպական բանկի գործարարության աջակցման գրասենյակ:

5.
Ակնկալվող արդյունքը
Տեսչական մարմինների բնականոն գործունեության ապահովմանն ուղղված իրավական հիմքի ստեղծում:

6.
Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                              ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1063-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Այլ իրավական ակտերում փոփոխությունների և/կամ լրացումների անհրաժեշտությունը.

Չի նախատեսվում:

2.
Միջազգային պայմանագրերով ստանձնած պարտավորությունների հետ համապատասխանությունը
-

3.
Այլ տեղեկություններ (եթե այդպիսիք առկա են)

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1063-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Որոշման ընդունման կապակցությամբ պետական բյուջեում ծախսերի և եկամուտների էական նվազեցում կամ ավելացում չի նախատեսվում:

ԱՄՓՈՓԱԹԵՐԹ
«Հայաստանի Հանրապետության կառավարության 2015 թվականի սեպտեմբերի 10-ի N 1063-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 

	N
	Առաջարկության հեղինակը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	ՀՀ արդարադատության նախարարություն
	Նախագծի նախաբանում անհրաժեշտ է հղում կատարել նաև «Տեսչական մարմինների մասին» Հայաստանի Հանրապետության օրենքի 7-րդ և 8-րդ հոդվածներին` նկատի ունենալով նախագծի հիմնավորման և «Իրավական ակտերի մասին» Հայաստանի Հանրապետության օրենքի 43-րդ հոդվածի դրույթները
	Ընդունվել է 
	Նախաբանում կատարվել է համապատասխան լրացում:

	
	
	Նախագծի  1-ին կետի 1-ին, 3-րդ, 4-րդ, 5-րդ ենթակետերում և 3-րդ կետում «որոշման N 1 հավելվածի» բառերն անհրաժեշտ է փոխարինել «որոշմամբ հաստատված N 1 հավելվածի» բառերով
	Ընդունվել է
	Համապատասխան փոփոխությունը կատարվել է:

	
	
	Նախագծի 1-ին կետի 4-րդ ենթակետով նախատեսվում է որոշմամբ հաստատված N 1 հավելվածի 21-րդ կետը լրացնել նոր 2.1 ենթակետով, համաձայն որի՝ տեսչական մարմնի ղեկավարը ՀՀ վարչապետի նշանակմանն է ներկայացնում խորհրդի հավանությանն արժանացած տեղակալի թեկնածությունը, մինչդեռ 21-րդ կետի 2-րդ ենթակետում խոսվում է տեսչական մարմնի ղեկավարի կողմից իր տեղակալի իրավասությունների շրջանակը սահմանելու մասին: Այդ առումով գտնում ենք, որ հավելվածի 21-րդ կետն անհրաժեշտ է լրացնել ոչ թե 2.1-ին, այլ 1.1-ին ենթակետով՝ նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի 6-րդ մասի դրույթները:
	Ընդունվել է 
	Փոփոխությունը կատարվել է:

	
	
	Նախագծի 2-րդ կետով սահմանված դրույթներն անհրաժեշտ է նախատեսել  3-րդ կետից հետո՝ նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի 6-րդ մասի դրույթները:
	Ընդունվել է
	Նախագիծը վերախմբագրվել է:

	2.
	ՀՀ ֆինանսների նախարարություն
	Առարկություններ չկան:
	Ընդունվել է ի գիտություն
	



